
SAOPŠTENJE ZA MEDIJE 

Centra za  sigurnosne studije 

Jačanje parlamentarne saradnje kao dobar put kompromisa i dogovora u 

BiH 

  Sarajevo, 05.12.2023. godine 

Sastanak iniciran od Odbora za bezbjednost Narodne skupštine Republike Srpske sa kolegama 

iz Komisije za sigurnost federalnog parlamenta, Zajedničke komisije za odbranu i sigurnost 

BiH i Zajedničke komisije za nadzor nad radom Obavještajno-sigurnosne agencije BiH (OSA 

BiH) predstavlja veoma pozitivan iskorak ka izgradnji povjerenja i potrebnom 

institucionalnom pristupu rješavanju pitnja sigurnosti od interesa za sve građane BiH.  

Zasigurno, ni ovaj sastanak, drugi po redu u ovakvom formatu (prvi je organizovala Komisija 

za sigurnost fedealnog parlamenta), neće naići na značajniji interes medija, jer njihovi 

zaključci neće predstavljati glamurozne i oprečne političke stavove, ali svakako predstavlja 

značajan iskorak u trenutnom političkom okruženju. Nadležne komisije za nadzor i kontrolu 

izvršne vlasti u domenu sigurnosti značajan su faktor u provođenju parlamentarne funkcije 

ostvarivanja politike i zakonitosti rada sigurnosnih struktura. Stoga, imaju veoma važnu ulogu 

u informisanju javnosti o radu sigurnosno-obavještajnih struktura, ali i pružanju adekvatnih i 

relevatnih odgovora javnosti u slučaju kada je ista uznemirena ili površno informisana o 

negativnim pojavama u društvu.  

Ovakvi forumi pružaju priliku za argumentovan i na dokazima zasnovan način rješavanja 

problema u BiH, koji bi trebale slijediti i ostale institucije vlasti, pa zato svakako treba 

pozdraviti i ohrabriti ovake i slične pokušaje saradnje. Ne sumnjamo da će rasprava o 

aktuelnoj političkoj i sigurnosnoj situaciji biti konstruktivna i ponuditi zainteresovanima 

objektivan prikaz stanja, koji će zasigurno odudarati od bombastičnih i popularističkih 

stavova koji dospijavaju u javnost od političara i uzemiravaju javnost. 

Stoga, ovim putem ispred civilnog društva, pozivamo medije da ovakvim i sličnim skupovima 

posvete adekvatnu pažnju i prenesu građanima informacije koje i očekuju od izabranih 

dužnosnika, a koje vjerovatno odudaraju od uobičajenih stereotipa političkih nesvrsishodnih i 

destruktivnih polemika. 

S poštovanjem, 

 

dr. sc. Denis Hadžović 

predsjednik Centra za sigurnosne studije 


